
O‘ZBEKISTONDA TADBIRKORLIK FAOLIYATIGA 
RAQAMLI TEXNOLOGIYALARNI JORIY 
ETISHNING ILMIY-KONSEPTUAL ASOSLANISHI 
Salaydinov Shodiyor Nizom o‘g‘li
O‘zbekiston Respublikasi Raqamli texnologiyalar vazirligi huzuridagi 
“Raqamli ta’limni rivojlantirish markazi” Davlat muassasasi
Hududlar bilan ishlash va IT-shaharchalar faoliyatini muvofiqlashtirish boshqarmasi bosh mutaxassisi
Email: salaydinovshodiyor@gmail.com

Annotatsiya. Maqolada tadbirkorlik faoliyatiga raqamli texnologiyalarni joriy etish bo‘yicha O‘zbekiston amaliyotiga fanda 
shakllangan turli ilmiy konsepsiyalar nuqtai-nazaridan baaho berilib, milliy xususiyatlari aniqlangan.

Kalit soʻzlar: tadbirkorlik, tadbirkorlik faoliyati, raqamli texnologiyalar, tadbirkor, raqamli tadbirkorlik, kichik biznes va 
xususiy tadbirkorlik, innovasion tadbirkorlik.
Abstract. From the perspective of various scientific concepts developed in economic theory, the article evaluates 
the practice of introducing digital technologies into entrepreneurial activity in Uzbekistan and identifies its national 
characteristics.

Key words: entrepreneurship, entrepreneurial activity, digital technologies, entrepreneur, digital entrepreneurship, small 
business and private entrepreneurship, innovative entrepreneurship.
Аннотация. В статье с позиций различных научных концепций, сформировавшихся в экономической науке, дана 
оценка практике внедрения цифровых технологий в предпринимательскую деятельность в Узбекистане, а также 
выявлены ее национальные особенности.

Ключевые слова: предпринимательство, предпринимательская деятельность, цифровые технологии, 
предприниматель, цифровое предпринимательство, малый бизнес и частное предпринимательство, инновационно 
предпринимательство.

K I R I S H
Global darajada tadbirkorlik subyektlari o‘rtasida o‘zaro raqobatlashuv kurashining keskinlashib borishi 

bu turdagi faoliyatni amalga oshirishning texnologik jihatdan takomillashishiga sabab bo‘lib, tadbirkorlik 
subyektlari faoliyatida raqamli texnologiyalardan foydalanish asosida bir tarafdan ishlab chiqarish, ikkinchi 
tarafdan xo‘jalik yuritish samaradorligini oshirishga erishilayotganligi mazkur yo‘nalishda iqtisodiy fanda 
o‘tkaziladigan tadqiqotlarga bo‘lgan qiziqishning sezilarli darajada ortib ketishiga sabab bo‘ldi [1], [2]. Bugungi 
kunda innovatsion iqtisodiy tizimni shakllantirish, milliy iqtisodiyotni texnologik jihatdan rivojlantirish, ishlab 
chiqarish quvvatlarini modernizatsiyalash, chuqur tarkibiy islohotlarni amalga oshirish kabi qator iqtisodiy islohot 
yo‘nalishlarida milliy iqtisodiyotning rivojlanganlik darajasidan qat’iy nazar har qanday mamlakatda tadbirkorlik 
subyektlari faoliyatiga raqamli texnologiyalarni joriy etishga ustuvorlik qaratilib kelinmoqda [3], [4], [5]. Ushbu 
holat global qo‘shilgan qiymat zanjirini yaratishdagi baynalmilallashuv jarayonlari samaradorligini ta’minlash, 
xususan, tadbirkorlik subyektlarining rivojlanish salohiyatidan samarali foydalanishda raqamli texnologiyalardan 
foydalanish eng to‘g‘ri yo‘nalish sifatida baholanayotganligi bilan izohlanadi.

Bugungi O‘zbekiston ustuvor islohotlari sharoitida mahalliy tadbirkorlik subyektlari faoliyatida 
raqamli texnologiyalardan foydalanish amaliyotini qo‘llab-quvvatlash, tadbirkorlik subyektlarini raqamli 
transformatsiyalashuv jarayonlarini rivojlantirish imkoniyatlaridan foydalanishda bugungi kunda mazkur 
yo‘nalishda shakllangan iqtisodiy nazariyalarni tizimli tahlil qilish orqali aynan qaysi turdagi konseptual asosga 
ko‘ra rivojlanish ustuvorliklarini ishlab chiqish imkoniyatlarini aniqlashga xizmat qiladi. Jumladan, hukumat 
tomonidan “Raqamli O‘zbekiston – 2030” strategiyasi ishlab chiqilib, uni so‘nggi besh yil mobaynida izchil amalga 
oshirib kelinayotganligini inobatga olib, keyingi yillarda ushbu strategiyani amalga oshirish samaradorligini 
oshirishda qaysi turdagi konseptual yondashuvlardan foydalanishga ustuvorlik qaratish zarurligini ilmiy jihatdan 
isbotlashga erishiladi [6], [7].

M A V Z U G A  O I D  A D A B I Y O T L A R  S H A R H I
Tadbirkorlik faoliyatiga raqamli texnologiyalarni joriy etishning ilmiy-uslubiy asoslari uzoq xorijlik olimlardan  

A.A. Gumusay, A. Bennich, P. Ahokangas, U. Adams, A. Alvarez, B.G. Altafin kabilar tomonidan tadqiq 
etib kelinmoqda. Yaqin xorijlik Ye.Yu. Apxanova, M.M. Stepanov, M. Popovich, H. Maskiv, L.S. Gevorgyan,  
V.R. Yermolayeva kabi iqtisodchilar mamlakatda bozor iqtisodiyotiga o‘tish sharoitida tadbirkorlik faoliyatiga 
raqamli texnologiyalarni joriy etish imkoniyatlarini tadqiq etishmoqda.

O‘zbekistonlik N.R. Raxmonov, O.A. Aripov, N.X. Jumayev, N.O. To‘rayeva, Sh.A. Atmurodov,  
Sh.Sh. Rasulov, R.A. Rashidov kabilar tomonidan O‘zbekiston sharoitida raqamli tadbirkorlik faoliyatini rivojlanish 
xususiyatlari, sohani davlat tomonidan qo‘llab-quvvatlashning ustuvorliklari tadqiq etilgan hisoblanadi.

Shu bilan birgalikda, O‘zbekistonda raqamli tadbirkorlikni rivojlantirishga qaratilgan islohotlar sharoitida 
tadbirkorlik faoliyatiga raqamli texnologiyalarni joriy etishning samaradorligini oshirish yo‘nalishlari kompleks 
tarzda, maxsus tadqiqot obyekti sifatida tadqiq etilmaganligi, tadqiqot obyekti sifatida ushbu mavzuning 
tanlanishiga asos bo‘ldi.

T A D Q I Q O T  M E T O D O L O G I YA S I
Tadqiqot jarayonida tizimli tahlil, tarixiylik va mantiqiylik, induksiya va deduksiya, analiz va sintez, qiyosiy 

va selektiv tanlab tadqiq qilish, monografik tahlil va guruhlash kabi usullardan foydalanilgan.

T A H L I L  V A  N A T I J A L A R
Bugungi kunga qadar iqtisodiy fanda tadbirkorlik subyektlari faoliyatida raqamli texnologiyalardan foydalanish 

amaliyotiga qaratilgan ilmiy-nazariy yondashuvlarni ishlab chiqishda raqamlashtirish jarayonlarining iqtisodiy, 
texnologik, ijtimoiy va tashkiliy jihatdan tadbirkorlik subyektlarining xo‘jalik faoliyatiga ta’sir doiralari tadqiq 
etilganligini ko‘rsatdi. O‘tkazilgan tahlillar bugungi kunda jahon amaliyotida tadbirkorlik subyektlari faoliyatida 
raqamli texnologiyalardan foydalanishning ilmiy-nazariy asoslarini texnologik taraqqiyot, iqtisodiy-innovatsion, 
raqamli transformatsiyalashuv, ijtimoiy-tashkiliy hamda institutsional-huquqiy nazariy yondashuvlar kabi yirik 
besh guruhga ajratish (1-rasmga qarang) mumkinligini ko‘rsatdi [8], [9].

Tadbirkorlik subyektlari faoliyatini raqamlashtirishga qaratilgan ilmiy nazariyalar guruhlarining amal qilishi 
jihatidan ularning mohiyati, afzalliklari, kamchiliklari, amaliyotda qo‘llanilishi va ustuvor yo‘nalishlari kabi 
mezonlar asosida qiyosiy tahlil qilish orqali quyidagi xulosalarni shakllantirishga erishildi (1-rasm) [10].

1-rasm. Iqtisodiy fanlarda tadbirkorlik faoliyatiga raqamli texnologiyalardan foydalanish bo‘yicha shakllangan 
ilmiy-nazariy yondashuvlarning guruhlanishi1

Texnologik taraqqiyot va iqtisodiy-innovatsion nazariyalar guruhlari tadbirkorlik faoliyatida raqamli 
texnologiyalardan foydalanish hisobiga erishiladigan yangi imkoniyatlar va ularning innovatsion faolligini 
oshirishga qaratilgan;

raqamli transformatsiyalashuv va ijtimoiy-tashkiliy nazariyalar guruhlari tadbirkorlik faoliyatidagi 
korxonaning ichki xo‘jalik yuritish jarayonlari, jumladan,boshqaruv, ishlab chiqarishda inson omilidan foydalanish 
samaradorligini oshirishning ustuvorliklarini aniqlashga yo‘naltirilgan;

1	  Muallif ishlanmasi



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz190

2026-yil, fevral. № 2-son.

institutsional-huquqiy yondashuvlar mamlakatda amal qilayotgan iqtisodiy tizim sharoitida tadbirkorlik 
faoliyatida raqamli texnologiyalardan foydalanish amaliyotini rivojlantirishga qaratilgan davlat siyosati, xususan, 
mazkur siyosatning amal qilishining institutsional asoslarini shakllantirish hisobiga tashqi omillar samaradorligini 
ta’minlashga qaratilganligi aniqlandi [11].

O‘tkazilgan tahlillar tadbirkorlik faoliyatida raqamli texnologiyalardan foydalanish bo‘yicha har bir nazariyalar 
guruhi bo‘yicha O‘zbekiston sharoitida ularning amal qilishi holatlari hamda ijodiy foydalanish yo‘nalishlaridagi 
mavjud muammolarni aniqlash imkonini berdi. Shuningdek, tadbirkorlik faoliyatida raqamli texnologiyalardan 
foydalanishga qaratilgan yondashuvlar asosan bozor va davlat xizmatlari ko‘rsatish tarmoqlari hisoblangan 
bankchilik, davlat xizmatlari, IT-parklar faoliyatini tashkil etish va onlayn platformalarni shakllantirishda keng 
qo‘llanilayotganligi aniqlandi (1-jadval).

1-jadval. Tadbirkorlik faoliyatida raqamli texnologiyalardan foydlanish amaliyoti nazariyalari guruhlarining 
O‘zbekiston sharoitida amal qilish xususiyatlari2

№ Nazariyalar 
guruhi O‘zbekiston sharoitida qo‘llanilishi Erishilgan yutuqlar

1
Texnologik 
taraqqiyot 
nazariyalari

- “Raqamli O‘zbekiston – 2030” strategiyasi
- “Raqamli hukumat” platformalari
- IT park faoliyatini tashkil etish orqali yangi 
texnologiyalarni joriy qilish

- IT startaplar ko‘paydi
- Blokcheyn va internet ashyolari (IoT) 
yo‘nalishlaridagi  tadqiqotlar boshlandi

2
Iqtisodiy-
innovasion 
nazariyalar

- e-tijorat va fintek startaplarini rag‘batlantirish
- Innovasion rivojlanish markazlari

- Uzum, Payme, Click kabi platformalar 
paydo bo‘ldi
- Startap grant dasturlari ishga tushdi

3
Raqamli 
transformasiya 
nazariyalari

- Bank xiszmatlari (Humo, Uzcard) raqamlashdi
- Davlat xizmatlari “my.gov.uz” orqali ko‘rsatiladi
- Ayrim tadbirkorlar faoliyatiga ERP tizimlari joriy 
etilmoqda

- Davlat xizmatlari shaffoflashdi
- Aksariyat korxonalar raqamli hisob-
kitobga o‘tdi

4 Ijtimoiy-tashkiliy 
nazariyalar

- Onlayn ta’lim (Coursera, National MOOC)
- Xodimlar uchun raqamli malaka kurslari
- Inson resurslarini boshqarish bo‘yicha raqamli 
platformalar (HRM, KPI)

- “IT” loyihalari
- Xodimlar malakasini oshirish tizimi 
shakllanmoqda

5
Institusional-
huquqiy 
nazariyalar

- Elektron lisenziyalash, Soliq.uz, Davlat 
xizmatlari agentligi
- Raqamli identifikasiya (One-ID) tizimi
- Elektron tijorat va shaxsiy ma’lumotlarni 
muhofaza qilishga qaratilgan qonunlar

- Huquqiy baza yaratilgan
- Davlat organlari raqamlashmoqda

Bugungi kunda hukumat tomonidan ishlab chiqilgan “Raqamli O‘zbekiston – 2030” strategiyasi, davlat 
xizmatlari interaktiv portali hamda onlayn soliq tizimining shakllantirilganligi tadbirkorlik subyektlari faoliyatiga 
raqamli texnologiyalarni joriy etish uchun tegishli shart-sharoitlarni yaratishga xizmat qilmoqda (2-rasm).

2-rasm. O‘zbekistonda tadbirkorlik faoliyatida raqamli texnologiyalardan foydalanishni rivojlantirishning strategik 
dasturlari3

2	  Muallif ishlanmasi
3	  Muallif ishlanmasi

Tahlillar mamlakatda tadbirkorlik faoliyatida raqamli texnologiyalardan foydalanish amaliyotini 
rivojlantirishga qaratilgan davlat dasturlari — “Raqamli O‘zbekiston”, “Tadbirkorlikni rivojlantirish”, “Innovatsion 
rivojlanish”, “Yashil iqtisodiyotga o‘tish” strategiyalari o‘rtasidagi o‘zaro mutanosiblikka asoslangan holatda 
amalga oshirilayotganligini, jumladan, strategik rivojlanish dasturlari o‘rtasidagi o‘zaro bog‘liqlikni kuchaytirish 
maqsadida “davlat boshqaruvini raqamlashtirish, milliy iqtisodiyotning turli tarmoqlari va hududlarini 
raqamli transformatsiyalash”ga qaratilganligi bilan ajralib turadi. Shu bilan birga, hukumat tomonidan ishlab 
chiqilgan “20 ming tadbirkor – 500 ming malakali mutaxassis” dasturida ham tadbirkorlik faoliyatida raqamli 
transformatsiyalashuv jarayonlarini jadallashtirish imkonini beruvchi mutaxassislarni jalb etish bo‘yicha chora-
tadbirlar tizimi ishlab chiqilgan hisoblanadi.

Shuningdek, hukumat tomonidan mamlakat iqtisodiyotini raqamlashtirish borasida amalga oshirilayotgan 
ustuvor islohotlar bugungi kunda tadbirkorlik faoliyatida raqamli texnologiyalardan foydalanish amaliyotini tartibga 
solish va sohani qo‘llab-quvvatlash jarayonini tarkibiy jihatdan O‘zbekiston Respublikasi Raqamli texnologiyalar 
vazirligi, Iqtisodiyot va moliya vazirligi, Oliy ta’lim, fan va innovatsiyalar vazirligi, Yagona interaktiv davlat 
xizmatlari markazlari (my.gov.uz), Soliq qo‘mitasi, IT-park, Markaziy bank, tadbirkorlik subyektlari (jumladan, 
ularning uyushmalari) kabi tashkilotlar faoliyatini o‘zaro muvofiqlashtirishga asoslangan institutsional asosini 
shakllantirish imkonini berganligi aniqlandi (2-jadval).

2-jadval. Tadbirkorlik faoliyatida raqamli texnologiyalardan foydalanish amaliyotini rivojlantirish modellari amal 
qilishida qo‘llaniladigan raqamlashtirish vositalari4

№
Raqamli texnologiya 

turlari (shartli 
belgilanishi)

Raqamli 
texnologiyaning asl 

nomi
Amaliyotda qo‘llanilishi

1 Sun’iy intellekn (SI) AI – Artificial 
Intellegence

Tadbirkorlaarning o‘z mijozlari xatti harakatlarini chuqur 
tahlil qilish,, jumladan, ularga avtomatlashtirilgan xizmatlar 
ko‘rsatishni yo‘lga qo‘yish

2 Internet ashyolari (IA) IoT – Internet of 
Things

Tadbirkorlik faoliyati holati bo‘yicha “Real Time” tamoyili 
asosida ma’lumotlarni jamlash, yig‘ish, shuningdek, aqlli 
logistik ta’minot tizimini shakllantirishda qo‘llaniladi

3 Big Data Big Data
Tadbirkorlik faoliyati, jumladan, bozor va raqobatchilar holati 
bo‘yicha katta hjmdagi m’lumotlarga asoslangan qarorlar 
qabul qilish jarayonida keng qo‘llaniladi

4 Blokcheyn Blockchain
To‘lov tizimlarining amal qilishi, jumladan, ma’lum bir 
hamkorlik doirasidagi o‘zaro kelishuvlarning xavfsizligi va 
shaffofligini ta’minlashda qo‘llaniladi

5 Bulutli hisoblash (BH) Cloud Computing
Tadbikrorlar uchun masofadan turib raqamli vositalardan 
foydalanish bilaan bog‘liq bo‘lgan dasturiy ta’minot 
xizmatlaridan (SaaS, PaaS) foydalanish imkonini beradi

Tahlillar so‘nggi yillarda jahon amaliyotida tadbirkorlik faoliyatida raqamli texnologiyalardan foydalanishning 
elektron tijorat (e-Commerce), raqamli marketing (Digital Marketing), SaaS (Software-as-a-Service) (jumladan, 
IaaS (Infrastructure-as-a-Service) yoki PaaS (Platform-as-a-Service)), integratsion raqamli boshqaruv 
(ERP va CRM tizimlari) hamda gibrid raqamlashtirish modellari qo‘llanilayotganligini ko‘rsatdi. Shuningdek, 
tadbirkorlik faoliyatida raqamli texnologiyalardan foydalanish amaliyotini rivojlantirish modellarining o‘ziga xos 
xususiyatlarini tahlil qilishdan avval barcha modellarda qo‘llaniladigan sun’iy intellekt (SI), internet ashyolari 
(IoT), Big Data, blokcheyn (Blockchain), bulutli hisoblash (Cloud Computing) kabi raqamli texnologiyalardan 
foydalanishga (2-jadvalga qarang) ustuvorlik qaratilishi aniqlandi [14], [15].

Shuningdek, yuqorida keltirilgan modellar orqali tadbirkorlik faoliyatida raqamli texnologiyalardan 
foydalanish hisobiga erishiladigan ijobiy tendensiyalar bo‘yicha quyidagicha xulosalar shakllantirildi:

SaaS / IaaS / PaaS, raqamli marketing va elektron tijorat modellari orqali tadbirkorlik faoliyatida raqamli 
texnologiyalardan foydalanish hisobiga ularning biznes yuritish jarayonlari tezligi ortib, bu turdagi jarayonlarni 
tashkil etishda yengillikka erishish imkoniyatlari kengayadi;

integratsion raqamli boshqaruv, SaaS / IaaS / PaaS va gibrid modellar asosida tadbirkorlik faoliyatini 
raqamlashtirish hisobiga tizimli boshqaruv amaliyotini shakllantirishga erishiladi;

tadbirkorlik faoliyatida raqamli texnologiyalardan foydalanish amaliyotini raqamli marketing, SaaS / IaaS 
/ PaaS va elektron tijorat modellari asosida rivojlantirish hisobiga korxonaning investitsion samaradorlik (ROI) 
ko‘rsatkichini sezilarli darajada yaxshilashga erishiladi;

4	  Muallif ishlanmasi

aksariyat holatlarda elektron tijorat, raqamli marketing va gibrid modellar asosida tadbirkorlik faoliyatini 
raqamlashtirish jarayonlari amaliyotda keng qo‘llanilishi bilan xarakterlanadi.

X U L O S A  V A  T A K L I F L A R
Jahon amaliyotida tadbirkorlik faoliyatini raqamlashtirish jarayonlarini rivojlantirish borasida qo‘llanilayotgan 

modellardan O‘zbekiston sharoitida ijodiy foydalanish imkoniyatlarini aniqlash maqsadida o‘tkazilgan tahlillar 
orqali quyidagi natijalarga erishildi:

elektron tijorat modeli asosida hunarmandchilik va qishloq xo‘jaligi mahsulotlarini eksport qiluvchi tadbirkorlik 
faoliyatini raqamlashtirish hisobiga mazkur sohalarning eksport salohiyatidan foydalanish samaradorligini 
sezilarli darajada oshirish mumkin;

raqamli marketing modeli asosida global bozorlarda ishtirok etayotgan mahalliy tadbirkorlik subyektlarining 
xalqaro darajadagi brending faoliyati samaradorligini oshirish mumkin.

SaaS / IaaS / PaaS modeli orqali tadbirkorlik faoliyatida soliq, kadrlar va savdo jarayonlarini bulutli 
texnologiyalar asosidagi tizimda shakllantirish hisobiga raqamli transformatsiyalash imkoniyatiga erishiladi;

gibrid modellar asosida mamlakatda bozor, innovatsion, yashil va raqamli iqtisodiyotni shakllantirish hamda 
rivojlantirish borasida amalga oshirilayotgan davlat dasturlarining o‘zaro mutanosibligini ta’minlashga erishish 
mumkin hisoblanadi (3-jadval).

3-jadval. Tadbirkorlik faoliyatida raqamli texnologiyalardan foydalanish amliyotini rivojlantirish modellaridan 
O‘zbekiston sharoitida ijodiy foydalanish imkoniyatlaari tahlili5

№ Modellar O‘zbekistonda amal 
qilish holati Ijodiy foydalanish ustuvorliklari Imkoniyatlarni kengaytirish 

bo‘yicha takliflar

1 Elektron tijorat
Yuqori darajada 
rivojlanmoqda (Oson, 
Uzum, Asaxiy)

- Qishloq xo‘jaligi mahsulotlarini 
onlayn sotish
- Qo‘l mehnatiga asoslangan 
hunarmandchilik uchun onlayn 
bozorlarni tashkil etish

- Elektron logistika 
platformalarini rivojlantirish
- Mahallabay “e-Commerce” 
platformalarini ishlab chiqish

2 Raqamli 
marketing

Ijtimoiy tarmoqlar 
(Instagram, Telegram) 
keng tarqalgan 

- Milliy mahsulotlar uchun 
ta’sirchan (influencer) marketing 
choralarini ko‘rish
- Targetlangan reklama orqali 
hududiy marketing dsturlarini 
ishlab chiqish

- SMM kurslarini 
ommaviylashtirish
- Staartaplarga mos keladigan 
bepul targ‘ibot platformalarini 
tashkil etish

3 SaaS / IaaS / 
PaaS

Amaliyotga joriy etish 
bo‘yicha islohotlar 
boshlangan, IT hablar 
hozircha markaziy 
shaharlarda tashkil 
etilmoqda

- Moliya hisobini avtomatlashtirish 
(soliq.uz bilan integrasiyalash)
- Katta hajmdagi ma’lumotlar 
asosida mijozlarga xizmat 
ko‘rsatish

- Mahalliy tadbirkorlik 
subyektlarini SaaS / Iaas / PaaS 
faoliyatini qo‘llab-quvvatlash
- “Cloud” markazlarni viloyatlar 
kesimida rivojlantirish

4
Integrasion 
raqamli 
boshqaruv

Yirik tadbirkorlik 
korxonalari amliyoti 
mavjud, kichik va o‘rta 
tadbirkorlikda kam 
uchraydi

- Mijozlar ma’lumotlari bazasini 
yaratish
- Savdo-ombor hisobini 
avtomatlashtirish

- Davlat grantlari orqali joriy 
etish

5 Gibrid model

Ishlab chiqaruvchi va 
iste’molchi o‘rtasidagi 
munosabatlarni elektron 
tijorat va raqamli 
marketing modellari 
orqali rivojlantirishda 
qo‘llanilmoqda

- “Click & Collect” modelini 
bozorlarda joriy etish
- Onlayn buyurtmani 
rasmiylashtirish
– oflayn yetkazib berish

- Raqamli va an’anaviy usulni 
uyg‘unlashtiruvchi biznes-
maktablarni tashkil etish
- Viloyatlarda mahalliy logistika 
hizmatlarini rivojlantirish

